
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
SVR মানিক গ্ৰন্থাবলী
ভবিষ্যৎ নষ্ট করতে বসলে কেমন লাগে।”
iDD GBDBDBBDD DBDDBD DBDBDBB BDBD DBBDSS DDB BBDBD S
‘কেন ? ‘হেমন্ত লেখাপড়ার ক্ষতি করবেই, ভবিষ্যৎ নষ্ট করবেই, এটা আপনি ধরে নিলেন কেন ? লেখাপডায় ভাল করা ওর কর্তব্য, তাতেই যদি অবহেলা করে, তবে তো ধরে নিতে হবে ওর অধঃপতন হল । দেশের কথা ভাবলে কি লেখাপড়া বাদ দিতে হয় মাসীম ? কোথাও কিছু নেই, জেলেই বা হেমন্ত যাবে কেন সখা করে ? জেলে গেলেই কি কাজ হয় দেশের, দরকার থাক বা না থাক ? হেমন্তেরও ঠিক এই রকম ধারণা ছিল, পড়লে শুধু পড়তেই হবে চোখকান বুজে, আর নয় তো সব ছেড়ে দিয়ে নামতে হবে রাজনীতিতে। মুক্তি-সংগ্রামে ছাত্রদেরও যে একটা অংশ আছে, সাধারণ অবস্থায় সে অংশ গ্ৰহণ করা যে পড়াশোনার এতটুকু বিরুদ্ধে যায় না, বরং চরিত্র গঠনে আর মানসিক শক্তির বিকাশে সাহায্যই क6द्र, ८धश्ले मश्ख्क्ने কথাটা মাথায় আসে না কেন আপনাদের মাসীমা ?
“তোমাদের মতো মাথা নেই বলে বোধ হয়।” “মন শান্ত হলে আপনার রাগ কমে যাবে।” “আমি ন লড়েই হাল ছেড়ে দিয়ে বসে থাকিব ভেবেছ বুঝি ? অনুরূপার কথার উগ্রতায় সীতা একটু আশ্চর্য হয়ে যায়, গভীর তীব্র বিদ্বেষে মুখখানা বিকৃত হয়ে গেছে। অনুরূপার। নিরুপায়ের অন্ধ আক্ৰোশে তিনি যেন কাকে আঘাত করতে উদ্যত হয়েছেন। হেমন্তকে সুপথে ফিরিয়ে আনার জন্য, তাকে সুমতি দেবার জন্য তিনি কি লড়াই করবেন ? ছেলেকে ভাল ছেলে করে রাখতে এতদিন যে লড়াই করে এসেছেন, তার চেয়েও জোরালো লড়াই ? কিন্তু সে কথাটা বলতে গিয়েও এত বিদ্বেষ, এত আক্রোশ ফুটে উঠবে কেন তার কথায়, মুখের ভঙ্গিতে ?
সংশয়ের সঙ্গে সীতা জিজ্ঞেস করে, “আপনার কথা বুঝতে পারলাম না। মাসীমা । কিসের লড়াই ? কি নিয়ে লড়বেন ? কার সঙ্গে ?”
“খুকী বুঝিও না সীতা আমায়। তের বছর হল স্বামীর আশ্রয় হারিয়েছি, সেই থেকে নিজের পায়ে দাড়িয়ে সংসার চালিয়ে এসেছি, ছেলে-মেয়ে মানুষ করছি। তুমি আমাকে যত বোকা ভাবে অত বোকা আমি নই।”
এবার সীতা বুঝতে পারে। জোরে এমন নাড়া খায় তার মনট। খানিকক্ষণ সে পলকহীন চােখে চেয়ে থাকে অনুরূপার মুখের দিকে। অনুরূপাকে তুচ্ছ না ভাবা সত্যই অসম্ভব মনে হয় তার।

		 এই পাতা শেষ সম্পাদিত হয়েছে ১৭:১৮টার সময়, ৯ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

